
Shri Venkateshvara Shatakam

ஶ்ரீவேங்கடேஶ்வரஶதகம்

விதா⁴ய கு³ருவந்த³நம் மஹிதவிக்⁴நராட்³வந்த³நம்
மதி³ஷ்டஸுரவந்த³நம் தத³நு பா⁴ரதீவந்த³நம் ।

அமந்த³பு³த⁴வந்த³நம் நிகி²லவித்³வதா³நந்த³நம்
வதா³மி ஶதகம் பு³தா⁴ வ்ரு’ஷகி³ரீஶ்வராநந்த³நம் ॥ 1॥ (ஶதகம் முதா³)

ஶ்ரீமத்³வேங்கடநாயகார்யப்ரு’தநாபாலஸ்ய யஸ்யாஜ்ஞயா
யத்³வேத்ராக்³ரவிசாலநே த்ரிபு⁴வநம் ஸம்ரக்ஷிதாவஸ்தி²தம் ।

ப்ரத்யூஹாத்³ரிவிபே⁴த³நாஶநிநிப⁴ம் மோக்ஷப்ரத³ம் ஜ்ஞாநிநாம்
வந்தே³ஸூத்ரவதீபதிம் தமநக⁴ம் விக்⁴நோபஶாந்த்யை ஸதா³ ॥ 2॥

பூர்வம் வ்யாஸபதஞ்ஜலிப்ரப்⁴ரு’திபி⁴ர்யச்சா²ஸ்த்ரஷட்கம் க்ரு’தம்
தா⁴த்ரா வேத³சதுஷ்டயம் விக²நஸா ஸூத்ரம் ச யத்³யத்க்ரு’தம் ।

தேஷாம் தத்த்வபதா³ர்த²வேதி³நமஹம் வேதா³ந்தவம்ஶாம்பு³தே⁴
ராகாசந்த்³ரமநந்ததீ³க்ஷிதகு³ரும் வந்தே³ ஶ்ரிதஜ்ஞாநத³ம் ॥ 3॥

ஶ்ரீமத்³வேங்கடநாயகக்ஷிதிபதேரக்ஷீணலக்ஷ்மீவத:
க்ஷோணீம் காங்க்ஷய சித்ரவாடநக³ரே தஸ்மை ஸுபுத்ரம் தி³ஶே: ।

(க்ஷோணீகாங்க்ஷித)
க்ஷோணீரக்ஷணத³க்ஷமக்ஷயக்ரு’பாவீக்ஷாஸுஸம்ரக்ஷித-
க்ஷோணீநிர்ஜரத³[ப]க்ஷமக்ஷயஸுகா²பேக்ஷாவதாமிஷ்டத³ம் ॥ 4॥

ஶாரதா³ம்பு³ஜவிபா⁴ஸுராநநா
ஶாரதா³ மத³வநே விஶாரதா³ ।

ஶாரதே³ந்து³த⁴வளா மமாநநே
ஸர்வதா³ வஸது ஸர்வதா³த³ராத் ॥ 5॥

ஸச்சா²த்ரவ்ரு’ந்த³ம் யத³பாங்க³த்³ரு’ஷ்டயா
ஷட்ஶாஸ்த்ரவேதா³கலநக்ஷமம் ஸ்யாத் ।

தேப்⁴யோ மஹத்³ப⁴யோऽகி²லகூ³ஸுரேப்⁴யோ
நமோ நமோ பா⁴க³வதோத்தமேப்⁴ய: ॥ 6॥

ஶ்ரீவேங்கடேஶ்வரஶதகம்

ஶ்ரீவேங்கடேஶ்வர மயா க்ரியதேऽது⁴நா தே ।
விஜ்ஞாபநா ஸுமஹதீ ப்⁴ரு’ணு தாம் த³யாலோ ।

க்ரு’த்வாபராத⁴மநிஶம் ஶரணாக³தம் மாம்
ரக்ஷஸ்வ தே³வ க்ரு’பயா க்ஷமயா ச யுக்த: ॥ 7॥

ஶ்ரீவேங்கடேஶ்வர விபோ⁴ மயி தேऽநுகம்பா
யத்³யஸ்தி ஸம்ஸ்துதிமஹம் கரவாணி ஶக்த்யா ।

நோ சேத் கத²ம் ஸுரவரைர்மநஸோऽப்யக³ம்யாம்
ப்³ரஹ்மாதி³பி⁴ஶ்ச வசஸ: ப்ரப⁴வாமி கர்தும் ॥ 8॥

ஶ்ரீவேங்கடேஶ்வர விமோ ப⁴வதா ப்ரணீதம்
கர்மாகி²லம் ந ஸுகரம் சித³பூ⁴த³வேத்³யா ।

மத்வாப்யஶக்யமிதி தே ப⁴ஜநம் ப்ரபத்தும்
ஸ்ம்ரு’த்வா த்³ரு’டோ⁴ऽஸ்மி சரமம் வசநம் தவாஹம் ॥ 9॥

ஶ்ரீவேங்கடேஶ்வர விபோ⁴ ந மயாப்யதீ⁴தம்
தப்தம் தபோ ந ஹி ஹுதம் ந ச நாஸ்தி த³த்தம் ।

ஆராத⁴நம் ந விதி⁴நா க்ரு’தமேவ தே மாம்
சித்ராட³வாஸ க்ரு’பயா பரிபாஹி தீ³நம் ॥ 10॥

ஶ்ரீவேங்கடேஶ்வர விபோ⁴ ப⁴வதா ச ஸர்வம்
ஜ்ஞாதம் மயா ந ஹி மத³ஸ்தி ஸமோऽதி⁴கோ வா ।

த்ராதாப்யயம் மத³வநீய இதீஹ லோகே
சித்ராட³வாஸ பரிபாலய மாம் த³யாலோ ॥ 11॥

ஶ்ரீவேங்கடேஶ்வர விபோ⁴ கரணத்ரயேண
காலத்ரயே து³ரிதமேவ க்ரு’தம் மயாஸீத் ।

தஸ்மாந்நிவாரணக்ரு’தே தவ சாஸ்தி ஶக்தி-
ர்விஷ்ணோ விமோசயது மாம் து³ரிதாத் க்ரு’பா தே ॥ 12॥

ஶ்ரீவேங்கடேஶ்வர க்ரு’தா ப⁴வதா ப்ரதிஜ்ஞா
மாமேகமேவ ஶரணம் வ்ரஜ ஸர்வத⁴ர்மாந் ।

த்யக்த்வாத²ஸர்வது³ரிதாத³பி மோக்ஷயிஷ்யே
த்வாமேவ சாஹமிதி யா நநு மா ஶுசஸ்த்வம் ॥ 13॥

ஶ்ரீவிங்கடேஶ்வர நிஶம்ய தவ ப்ரதிஜ்ஞாம்

ஶ்ரீவேங்கடேஶ்வரஶதகம்

தாம் ப்ரத்யயாத் பத³மஹம் ஶரணம் ப்ரபந்ந: ।
மாம் பாஹி ஸர்வது³ரிதாத் பரிமோசயித்வா

சித்ராட³வாஸ ப⁴க³வந் ப⁴வ ஸத்யஸந்த: ⁴ ॥ 14॥
ஶ்ரீவேங்கடேத³வரபு⁴ஜாந்தரமாஸ ஸத்³ம

யஸ்யாஸ்து ஜந்ம வஸுதா⁴ தவ தா⁴ம சேஷ்டம் ।
யத்³வீக்ஷணாஶ்ரயமித³ம் ஜக³தாம் த்ரயம் ஸ்யா-
த்³ப³த்³த⁴ஸ்த்வயாம்பு³தி⁴ரமந்தி² ச யத்க்ரு’தேऽபூ⁴த் ॥ 15॥

ஶ்ரீவேங்கடேஶ்வர விபோ⁴ த³யிதாம் ஶ்ரியம் தாம்
ரூபேண சேஷ்டிதகு³ணைர்ப⁴வதோऽநுரூபாம் ।

த்வத்³வல்லபா⁴ம் ப⁴க³வதீ க்ரு’பயா ஶ்ரிதாநா-
மிஷ்டார்த²தா³முத³தி⁴ஜாம் ப்ரணமாமி நித்யம் ॥ 16॥

ஶ்ரீவேங்கடேஶ்வர விபோ⁴ க்ரு’பணாய மஹ்யம்
தா³தும் த்வமர்ஹஸி தி⁴யம் கு³ணகீர்தநே தே ।

சித்ராட³வாஸ ஶரணாக³தவத்ஸலத்வாத்
த்வத்பாத³பத்³மமநிஶம் ஶரணாக³தோऽஸ்மி ॥ 17॥

ஶ்ரீவேங்கடேஶ்வர ஜநார்த³ந வாஸுதே³வ
கோ³விந்த³ மாத⁴வ ஹரேऽச்யுத க்ரு’ஷ்ண விஷ்ணோ ।

ஶ்ரீகேஶவ த்ரிபு⁴வநேஶ முகுந்த³ ராம
நாராயணேதி ஸததம் ஸ்மரணம் கரிஷ்யே ॥ 18॥

ஶ்ரீவேங்கடேஶ்வர விபோ⁴ ஶரணாக³தஸ்ய
சித்தே மமாஸ்து ஸததம் தவ பாத³ப⁴க்தி: ।

ஸம்ஸாரஸாக³ரவிதாரணமிச்ச²தாம் நௌ-

ர்மோஹாந்த⁴காரவிநிவாரணஸூர்யரஶ்மி: ॥ 19॥
ஶ்ரீவேங்கடேஶ்வர ப⁴வச்சரணாரவிந்த³
த்⁴யாநாம்ரு’தாம்பு³தி⁴விகா³ஹநநிர்மலாத்மா ।

ப்³ரஹ்மாதி³பி⁴ஸ்தவ க்ரு’பாரஹிதைர்யதீ³த்³ரு’க்³-
க³ச்சா²ம்யக³ம்யபத³மந்யஜநை: கதா³ தே ॥ 20॥

ஶ்ரீவேங்கடேஶ்வர ஸுத³ர்ஶநபாஞ்சஜந்யௌ
பஞ்சாயுதா⁴ந்யஹமநந்யமநா:ஸ்மராமி ।

கௌமோத³கீப்ரவரநந்த³கதீ³ப்ய ஶார்ங்கா³- (நந்த³கதீ³ப்ர)

ஶ்ரீவேங்கடேஶ்வரஶதகம்

ண்யஜ்ஞாநகாண்ட³படுதை³த்யநிப³ர்ஹணாநி ॥ 21॥
ஶ்ரீவேங்கடேஶ்வரவிபு⁴ம் ஶிரஸா நமாமி

த்⁴யாயாம்யநந்யமநஸா வசஸா வதா³மி ।
சித்ராட³வாஸமுரஸா ஶ்ரியமாத³தா⁴நம்

ஹஸ்தத்³வயேந குஸுமைரபி பூஜயாமி ॥ 22॥
ஶ்ரீவேங்கடேஶ்வரவிபு⁴ம் ஜக³தி ஸ்தி²தாநாம்

ஸம்ஸாரமாகலயதாம் மநஸாப்யஸாரம் ।
ஹிம்ஸாகராஸுரதமிஸ்ரநிராஸஹம்ஸம் (ஸூர்ய:)
கம்ஸாஸுராரிமநிஶம் ஶிரஸா நமாமி ॥ 23॥

ஶ்ரீவேங்கடேஶ்வர விபோ⁴ பரிபாஹி மாம் த்வம்
வேதண்ட³தை³த்யவரத³ண்ட³நபண்டி³தஸ்ய ।

கோத³ண்ட³த³ண்ட³படுக²ண்ட³நஶௌண்ட³ஶுண்டா³-
தோ³ர்த³ண்ட³மண்டி³தஸுத³ர்ஶநகாண்ட³ஜாப்³ஜ: ॥ 24॥

ஶ்ரீவேங்கடேஶ்வர விபோ⁴ ப⁴வத: ப்ரபா⁴வாத்
ஶைலீம் தநும் சரணயோ ரஜஸாப்யஹல்யா ।

த்யக்த்வாத² கௌ³தமமகா³ந்முதி³தா ஸதீ த-
த்பாதா³ரவிந்த³மநிஶம் கலயாமி சித்தே ॥ 25॥

ஶ்ரீவேங்கடேஶ்வர விபோ⁴ ப்ரவத³ந்தி தீ⁴ரா
நீலாத்³ரிவேங்கடமஹீத்⁴ரபதிப்ரஸித்³தௌ⁴ ।

த்³வாவத்ர தௌ பதிதபாவநதீ³நப³ந்தூ⁴
த்வாமித்யயம் து ஶரணாக³தரக்ஷகாக்²ய: ॥ 26॥

ஶ்ரீவேங்கடேஶ்வர விபோ⁴ ப⁴வதோऽத்ர லோகே
தீ³நார்த (அபராதீ⁴) மந்துகரபாலநதத்பரத்வாத் ।

நீலாத்³ரிவேங்கடமஹீபதிநாமதே⁴யம் ।
த்வாமேவ தத்த்ரிவித⁴ரூபமஹம் வதா³மி ॥ 27॥

ஶ்ரீவேங்கடேஶ்வர விபோ⁴ ந க³ஜாவலிம் ச
ந ஸ்யந்த³நாநி ந ப⁴டாந்ந து வாஜிராஜிம் ।

யாசே ப்ரஸாத³மவநம் ப⁴வத:க்ஷமாம் த்வாம்
சித்ராட³வாஸ ப⁴க³வந் த்ரிவிதா⁴த்மகோऽஹம் ॥ 28॥

ஶ்ரீவேங்கடேஶ்வர க்ரு’தா ப⁴வதே ப்ரதிஜ்ஞா
நீலாத்³ரிராயவிபு⁴நா க்ஷயவத்ஸரே து ।

க்ஷேத்ர ஸ்தி²தம் யுதி⁴ பரத்ர ஹ்ரு’தம் க²லைஸ்தே
த³த்தம் ப⁴வேதி³தி மயா குரு ஸத்யஸந்த⁴ம் ॥ 29॥

ஶ்ரீவேங்கடேஶ்வர கலௌ ப⁴வதா ஸமோऽபி
தே³வோ ந ஹீதி விதி³தா பு⁴வி ஸம்ப்ரதீதி: ।

சித்ராட³தா⁴மநிலயஸ்ய ஸமா த³ஶாஷ்டௌ
யாதா ஹ்ரியா விரஹிதஸ்ய தவாத்³ய விஷ்ணோ ॥ 30॥

ஶ்ரீவேங்கடேஶ்வர விபோ⁴ தவ சாக்³ரபத்ந்யோ
ரேகா சலாக்³ரமஹிஷீ ச கத²ம் ஸ்தி²ராபூ⁴த் ।

அந்யா ஸ்தி²ராபி சபலா கத²மாஸ சித்ரம்-
ஶ்ரீபூ⁴மிதே³விஸஹித: க²லு திஷ்ட²ஸீஹ ॥ 31॥

ஶ்ரீவேங்கடேஶ்வர பு⁴வஸ்தநயோऽபவார்தா (பு⁴வஸ்தவயோऽபவாஹ)

தஸ்யாவநிம் க்ஷிதிபதிஸ்தமஸூயயேவ ।
ஹ்ரு’த்வாபி பீ⁴மவரகோऽபி நிவாஸிநஸ்த்வம்

ஶக்தோऽஸி வேங்கடபதிர்விலயேऽபி நூநம் ॥ 32॥ (விஷயேऽபி நூநம்)
ஶ்ரீவேங்கடேஶ்வர விபோ⁴ ப⁴வதீ³யவர்க³ம்

யே வித்³விஷந்தி நநு தாந் விக³தாந் கரோஷி ।
சித்ராட³வாஸ ப⁴வதி ப்ரதிபத்தியுக்தா

யே தாந் கரோஷி ஸஸுகா²நிஹ ஸம்பதா³ த்வம் ॥ 33॥
ஶ்ரீவேங்கடேஶ்வர விபோ⁴ மம து³ஷ்க்ரு’தாத்³வா

க்ஷேத்ரம் க²லைரபஹ்ரு’தம் ஸ்தி²தமந்யதே³ஶே ।
யத்³யஸ்தி தேऽத்³ய மஹிமா தத³பி ஸ்வதே³ஶே

நீலாத்³விராராட்³ர விதரதி ஸ்வயமேவ ராஜா ॥ 34॥
ஶ்ரீவேங்கடேஶ்வர யுவா க²லு ஸம்ப்ரதி த்வ-

மஷ்டாத³ஶாப்³த³வயஸா ஸஹிதோऽஸி தே³வ ।
ஸம்ஸ்தா²பநாத் ப்ரப்⁴ரு’தி வா தவ சித்ரவாட³-

க்³ராமே ஹ்ரியா விரஹிதோऽஸி லப⁴ஸ்வ மாநம் ॥ 35॥
ஶ்ரீவேங்கடேஶ்வர விபோ⁴ ப⁴வ ஸுப்ரஸந்ந:
ஸ்வப்நேऽத²வாவநிபதேரபி போ³த⁴ய த்வம் ।

ஶக்திர்ந தே மத³வநே கிமு சித்ரவாட³-

க்ஷேத்ரம் ப்ரதா³துமிதி மேऽவநிசக்ரவர்திந் ॥ 36॥
ஶ்ரீமத்³வேங்கடஶப்³த³பூர்வவிலஸந்நீலாத்³ரிரார்யப்ரபு⁴-
ர்தா³ஸஸ்தே க²லு வேங்கடேஶ்வரநிஜஸ்ஸ்வாமீ பா⁴வாம்ஸ்தஸ்ய ச ।

த³த்தாஸ்மை ப⁴வதாந்யராஜ்யவஸுதா⁴ துப்⁴யம் ந தேநாவநி-
ர்போ⁴ சித்ராட³நிவாஸிநே ஜநபதே³ஸ்வீயே நிஜஸ்வாமிநே ॥ 37॥

ஶ்ரீவேங்கடேஶ்வர விபோ⁴ வ்ரு’ஷவத்ஸரே து
ந்யாயாத³ஹம் ஸ்வபரராஷ்ட்ரபு⁴வா யுதோऽஸ்மி ।

சித்ராட³தே³வ க்ரு’பயா ந மயீதி யேந
க்ஷேத்ரம் ந த³த்தமது⁴நாபி ஸவிஸ்மிதோऽபூ⁴த் ॥ 38॥

ஶ்ரீவேங்கடேஶ்வர பு⁴வா ஸஹிதோ ப⁴வாத்³ய
தத்த்வம் ப்ரபோ³த்⁴ய நிஜதே³ஶபதே:ஸ்வதே³ஶே ।

ஸுக்ஷேத்ரமேவ ப⁴வதேதி ச தீ³யதாம் மே
ஸம்ப்ரார்த²ய த்வமத²வார்ஜய பௌருஷேண ॥ 39॥

ஶ்ரீமத்³ராவுகுலோத்³ப⁴வ:ஸ கு³ணவாந் ஶ்ரீவேங்கடாத்³ரிம் க³த:
தத்ராஸீந்நிஜதை³வமேவ ஶரணம் ப்ராப்த: புநர்லக்ஷ்மண: ।

வத்ஸம் கௌ³ரிவ தா⁴வதீதி விதி³தந்யாயேந தஸ்மாத்³கி³ரே
ராயாத:ஸ து சித்ரவாட³நக³ரம் நூநம் ஸ்வதா³ஸாஸ்பத³ம் ॥ 40॥

ஶ்ரீவேங்கடேஶ்வர விபோ⁴ ஜலதௌ⁴ நிப⁴க்³ந-
ஸ்த்வம் மீநரூபமுபலப்⁴ய ஜக³த்³தி⁴தார்த²ம் ।

ப்³ரஹ்மாகி²லம் கமலஜாய த³தா³ஸி பூ⁴ய-
ஶ்சித்ராட³வாஸ ப⁴வத: பரமா ஹி ஶக்தி: ॥ 41॥

ஶ்ரீவேங்கடேஶ்வர விலோ கமட² ப்ரபு⁴த்வாத்
ப்ரு’ஷ்டே² மஹீம் த்⁴ரு’தவத: க்ரு’பயாஶ்ரிதேஷு ।

சித்ராட³தா⁴ம்ந்யவநிரேவ ந தேऽஸ்தி கிம் வா
ஶக்த: கத²ம் மத³வநே வத³ஸம்ப்ரதி த்வம் ॥ 42॥

ஶ்ரீவேங்கடேஶ்வர வராஹதநுர்நிமக்³நாம்
ரத்நாகரே த⁴ரணிமுத்³த்⁴ரு’தவாந் கில த்வம் ।

கிஞ்சநயா ஸஹ ரதிம் ப்ரதிலப்⁴ய ஸூநு-

முத்பாத்³ய கிம் ஹ்ரியமவாப்ய ந யாசகோऽஸி ॥ 43॥

ஶ்ரீவேங்கடேஶ்வர யதா² நரஸிம்ஹமூர்தி-
ஸ்த்ராதும் கயாது⁴ஸுதமுத்தமப⁴க்தியுக்தம் ।

பாதும் ப⁴வார்தநிஜப⁴க்தஜநாம்ஸ்ததா²ஸ்மாம்
ஶ்சித்ராட³தா⁴ம்நி வஸதிம் க³தவாநஸி த்வம் ॥ 44॥

ஶ்ரீவேங்கடேஶ்வர புரந்த³ரஶத்ருஸத்ரே
த்வம் வாமநத்வமுபலப்⁴ய ப³லேர்த⁴ரித்ரீம் ।

லப்³த்⁴வா ச தாம் மக⁴வதே புநரேவ த³த்த்வா
லக்ஷ்ம்யா ஹ்ரியாபி ஸஹித: கிப⁴யாசகஸ்த்வம் ॥ 45॥

ஶ்ரீவேங்கடேஶ்வர ப⁴வாந் க²லு பா⁴ர்க³வ:ஸந்
ராம: புரார்ஜுநமரிம் கில கார்தவீர்யம் ।

நிர்ஜித்ய பூ⁴மிமகி²லாமபி கஶ்யபாய
ப்ராதா³த³தா²ம்பு³தி⁴பு⁴வம் ப்ரதி யாசக: கிம் ॥ 46॥

ஶ்ரீவேங்கடேஶ்வர விபோ⁴ ஶரணம் ப்ரபத்³யே
பாதௌ³ தவாஹமது⁴நா ப⁴வ ரக்ஷகோ மே ।

ராமோ யத: க²லு விபீ⁴ஷணரக்ஷஸே வம்
த³த்த்வாப⁴யம் புநரபி ப்ரத³தா³ஸி லங்காம் ॥ 47॥

ஶ்ரீவேங்கடேஶ்வர ப⁴வாந் க²லு ராமரூபம்
த்⁴ரு’த்வாவநாய ஜக³தஸ்து தவாக்³ரஜோऽபூ⁴த் ।

க்ரு’ஷ்ணாவதாரவத ஏவ ஸவிஶ்வரூப-
ஸ்வாதும் ஸ்தி²தோऽஸி நிகி²லாந் க²லு சித்ரவாடே ॥ 48॥

ஶ்ரீவேங்கடேஶ்வர விபோ⁴ ஸுக³தாவதார:-
க்ரு’த்வா ஸுஶாஸ்த்ரமபி மோஹயிதும் ஜநாம்ஸ்த்வம் ।

ஶக்தோऽத்³ய ஸௌக³தபு³தா⁴ந் ஸுக³தாந் கரோஷி
த்வம் பாஹி மாம் ஸ க்ரு’பயா ஶரணாக³தம் தே ॥ 49॥

ஶ்ரீவேங்கடேஶ்வர விபோ⁴ கலிகாவதாரம்
க³த்வாதி⁴ருஹ்ய ஹயமுத்தமமேவ விஷ்ணோ ।

த்⁴ரு’த்வாஸிமாஶு கலிகிந்கரகந்த⁴ராணி
சி²த்த்வாவநிம் ஸுக²வதீமநிஶம் கரோஷி ॥ 50॥

ஶ்ரீவேங்கடேஶ்வர விபோ⁴ தவ வத்ஸலத்வ

ஜ்ஞாநாதி³தி³வ்யகு³ணஷட்கவிராஜிதத்வாத் ।
த்வம் பாஹி வீக்ஷ்ய பதிதம் க்ரு’பயாதிதீ³நம்

காமாதி³தோ³ஷரிபுஷட்கபராஜிதம் மாம் ॥ 51॥
ஶ்ரீவேங்கடேஶ்வர ஜநாநஸி பாதுகாம-
ஸ்த்வார்சாத்மநாவதரித: க்ரு’பயாஸ்மதா³தீ³ந் ।

க்ஷேத்ரேஷு ரங்க³வ்ரு’ஷஶைலக³ஜாத்³ரிப⁴த்³ர
நீலாசலப்ரமுக²தி³வ்யநிகேதநேஷு ॥ 52॥

ஶ்ரீமத்³வேங்கடஶைலராண்மமஹரேஶ்சித்ராட³வாஸப்ரபோ⁴ (ஹரிஶ்சித்ராட³வாஸப்ரபு: ⁴)
காமாரண்யத³வாநலோத்³ப⁴வமஹாக்ரோதா⁴நலாஸாரத:³ ।

லோபா⁴ஸாரத³மேக⁴வாதபடலோ மோஹப்ரவாதாஹிரா-
ண்மாத்ஸர்யாஹிக²கே³ஶ்வரோ மத³மஹாமாதங்க³கண்டீ²ரவ: ॥ 53॥

ஶ்ரீவேங்கடேஶ்வர மம ப்ரப³லௌ ரிபூ த்³வௌ
தே³ஹாபி⁴மாநஜநிதௌ ஜக³தி ப்ரஸித்³தௌ⁴ ।

ஜ்ஞாநாஸிநாதிநிஶிதேந நிக்ரு’ந்தநீயௌ
வைராக்³யகே²த³முபக்³ரு’ஹ்ய கதா³ ப⁴வேதாம் ॥ 54॥

ஶ்ரீவேங்கடேஶ்வர விபோ⁴ நிகி²லாவ்ஜஜாண்ட³-

ஜந்மஸ்தி²திப்ரலயகாரணமப்ரமேயம் ।
வேதா³ ருவந்த்யக்ரு’தகா:ஸ்ம்ரு’தயோ ப⁴வந்தம்

நாராயணம் பரமபூருஷமாஹுரார்ய: ॥ 55॥
ஶ்ரீவேங்கடேஶ்வர ப⁴வாந் புருஷாத் பரஸ்மாத்

வ்யூஹைரவாதரத³ஜாண்ட³கடாஹமத்⁴யே ।
ஸங்கர்ஷணாக்²யரவிமண்ட³லவாஸுதே³வ

ப்ரத்³யும்ரநாமபி⁴ரதோ ஹ்யநிருத்³த⁴நாமா ॥ 56॥
ஶ்ரீவேங்கடேஶ்வர ப⁴வத்³விப⁴வாவதாரா:
ஶ்ரீராமக்ரு’ஷ்ணநரஸிம்ஹவராஹமுக்²யா: ।

பர்யாப்நுவந்த்யமரஸாது⁴ஜநாவநாய
து³ஷ்டக்ஷிதீஶஜநதை³த்யநிப³ர்ஹணாய ॥ 57॥

ஶ்ரீவேங்கடேஶ்வர விபோ⁴ऽகி²லதே³வதே³வ
க்ஷீரேஷு ஸர்பிரிவ வஹ்நிரிவேந்த⁴நேஷு ।

தே³ஹாந்தராத்மஸு நிவிஷ்டஸத³ந்தராத்மா

ஶாஸ்தாஸி பூ⁴தநிவஹஸ்ய சராசரஸ்ய ॥ 58॥
ஶ்ரீவேங்கடேஶ்வர ஹரே ஶ்ரிதவத்ஸலத்வா

ல்லோகேऽஸ்மதா³த்³யகி²லதீ³நஜநாவநாய ।
க்³ராமாக்³ரஹாரபுரவேஶ்மநதீ³வநாத்³ரி-
ஷ்வர்சாத்மநாவதரித:ஸுலபோ⁴ऽகி²லாநாம் ॥ 59॥

ஶ்ரீவேங்கடேஶ்வர ஜலாம்ஶுகதூ⁴பதீ³ப-
நைவேத்³யபுஷ்பமுக²வாஸப²லார்பணாத்³யை: ।

ப்ரீத:குசேலமுநயேऽபி யதா²ஸி பூர்வம்
தா³தா ப⁴வாத்³ய நிஜப⁴க்தஜநாய லக்ஷ்ம்யா: ॥ 60॥

ஶ்ரீவேங்கடேஶ்வர விபோ⁴ ப⁴வதீ³யஸத்³ம
ஸம்மார்ஜநாம்பு³பரிஷேசநலேபநாத்³யை: ।

ஸ்தோத்ராபி⁴வந்த³நபரிக்ரமணப்ரமோத³-
வீக்ஷாதி³கர்மபி⁴ரகிஞ்சநரக்ஷகோऽஸி ॥ 61॥

ஶ்ரீவேங்கடேஶ்வர குஶேஶயஸந்நிகாஶ-

ஸ்வாஸ்யஶ்ரியா ஹஸிதஶாரத³ஶீதரஶ்மி: ।
ஸீதாஶயா ச பிஶிதாஶவிநாஶநேஶ:

கீஶேஶஸம்ஶயநிராஸஶராஸநோऽஸி ॥ 62॥
இந்தி³ராஹ்ருத³ரவிந்த³ மந்தி³ர

குந்த³ஸுந்த³ரஶுபா⁴ங்க³மண்ட³ந ।
நந்த³நந்த³ந முகுந்த³ வந்த³நம்

குர்மஹே ஶ்ரிதஜநஸ்ய சந்த³ந ॥ 63॥
இந்த்³ராதி³வ்ரு’ந்தா³ரகவந்தி³தாங்க்⁴ரிம்

சந்த்³ராநநம் சந்த³நசர்சிதாங்க³ம் ।
கோ³வ்ரு’ந்த³வ்ரு’ந்தா³வநஸஞ்சரந்தம்

கோ³விந்த³மீடே³ பு⁴ஜகா³சலேந்த்³ரம் ॥ 64॥
ஶ்ரீமத்³வேங்கடநாயக த்³ருபத³ஜாப்ரஹ்லாத³வேதண்ட³ராட்-

காலிங்கா³ஹிவிபீ⁴ஷணாமரக³ணாஹல்யாம்ப³ரீஷாத³ய: ।
கோ³பீகோ³குலகோ³பவ்ரு’ந்த³ஹரிராட்காகார்ஜுநேந்த்³ராத³ய-
ஶ்சைதே தே ஶரணாக³தார்திஹரணே ஸந்த்யேவ மே ஸாக்ஷிண: ॥ 65॥

ஶ்ரீவேங்கடேஶ்வர விது⁴ந்துத³சைத்³யநக்ர-
தை³த்யாதி³து³ஷ்டரிபுகந்த⁴ரகர்தநாய ।

பாணௌ பி³ப⁴ர்ஷி நிஶிதம் ச ஸுத³ர்ஶநம் யத்
தஸ்மை நமோऽஸ்து ஸததம் தமஸோ நிஹந்த்ரே ॥ 66॥

அண்ட³ஜேந்த்³ரநக³மந்தி³ராவமாம்-
மண்ட³ஜேந்த்³ரதுரகா³பி⁴மண்டி³த ।

குண்ட³லீந்த்³ரஶயந ஸ்வவாஹிநீ-
மண்ட³லேந்த்³ரக்ரு’ததை³த்யத³ண்ட³ந ॥ 67॥

இந்தி³ராஸக²மந்தி³ராவ மாம்- (ஸுக²மந்தி³ராவ)

பண்டி³தேந்த்³ரநதஸுந்த³ராங்க்³த்⁴ரிக் ।
புண்ட³ரீகஜப⁴வேந்த்³ரவந்தி³த

க²ண்டி³தாஸுரவிரோதி⁴கந்த⁴ர ॥ 68॥
நாரத³ஸம்ஸ்துததி³வ்யகு³ணாகர

க்ஷீரபயோநிதி⁴மத்⁴யநிகேதந ।
நீரத³ஸந்நிப⁴கா³த்ரமநோஹர

வேங்கடநாயக மாமவ மாத⁴வ ॥ 69॥
கமலாஸநதி³நுதாமலகு³ணவைப⁴வசரிதம்

கமலாகரவிலஸத்பத³கமலாநதவிபு³த⁴ம் ।
அசலாருணகமலாக்ரு’திகரபீடி³தசரணம்

ப⁴ஜ மாநஸ பு⁴ஜகா³தி⁴பகி³ரிநாயகமது⁴நா ॥ 70॥
பந்நகே³ந்த்³ரகி³ரிமஸ்தகாலயே

தா³நவேந்த்³ரகுலபர்வதாஶநி: ।
கோஸலேந்த்³ரகுலவார்தி⁴சந்த்³ரமா

ராக⁴வேந்த்³ர பரிபாலயாத்³ய மாம் ॥ 71॥
தருணாருணகிரணாருணகரபங்கஜயுக³ளம்

வருணாலயதருணீமணிஜநநாகரசரணாம் ।
கருணாகரமருணாத⁴ரமலிகுந்தலமநிஶம்

ப⁴ஜ மாநஸ ப²ணிராட்³கி³ரிஶிக²ராலயமநக⁴ம் ॥ 72॥
அரிகேதநகுலிஶாங்குஶஜலஜாம்பு³ஜகலிதம்

கலிகல்மஷவிநிவாரணபடுவாஹிநிஜநகம் ।

ஜநகாதி⁴பதநயாகரகமலாம்பு³ஜலலிதம்
கரவாணி ஸுசரணம் தவ ஶரணம் ஸுமஸுகு³ணம் ॥ 73॥

கருணாகரவிநதாஸுததுரகா³வநசதுரம்-
சதுராநநநுதவைப⁴வப²ணிராங் கி³ரிநிலயம் ।

ரஜஸா வரதருணீக்ரு’தத்³ரு’ஷத³த்³பு⁴தசரிதம்
கரவாணி ச சரணம் தவ ஶரணம் ஸுமஸுகு³ணம் ॥ 74॥

விதி⁴நிர்மிதபு⁴வநத்ரயபத³விக்ரமகலிதம்
க²ரதூ³ஷணஶுகஸாரணதருக²ண்ட³நபரஶும் ।

த³ஶகந்த⁴ரகத³ளீதருவநப⁴ஞ்ஜநபவநம்
பவநாத்மஜவிநுதம் தவ சரணம் ஸுரஶரணம் ॥ 75॥

சரணத்³வய க³மநம் குரு ஹரிமந்தி³ரமபி⁴த:
கமலாபதிசரணம் கரயுக³ளார்சய ஸததம் ।

நயநத்³வய ப⁴க³வந்முக²மவலோகய ஸுப⁴க³ம்
ப⁴ஜ மாநஸ பு⁴ஜகா³தி⁴பகி³ரிராட்பத³கமலம் ॥ 76॥

ரஸநே பிப³ மம மாத⁴வஸுகதா²ம்ரு’தமது⁴நா
ஶ்ரவணே ப⁴வஹரணாச்யுதசரிதம் ப³ஹு ஶ‍்ரு’ணுதம் ।

நதிமாசர மது⁴ஸூத³நபத³யோ: ஶிர உப⁴யோ-
ர்ப⁴ஜ மாநஸ ப²ணிராங் கி³ரிஶிக²ராலயசரணம் ॥ 77॥

சரிதம் மம கதி²தம் தவ விதி³தம் நநு விததம்
து³ரிதம் ஹர முதி³தம் குரு ஹிதமாசர ஸததம் ।

வரவேங்கடகி³ரிநாயக ஸுர மாமவ ஶரணா-

க³தமச்யுத கலயாமலமநிஶம் ஸுரவிநுதம் ॥ 78॥
ப்ராயோ வஸந்ததிலகாபி⁴த⁴வ்ரு’த்தஜாத-
பத்³யாந்யநேகவித⁴லக்ஷணலக்ஷிதாநி ।

ஸந்தீஹ வேங்கடமஹீத்⁴ரபதிமபா⁴வாத்
ஶப்³தா³ர்த²லக்ஷணவிதா³ம் ஶதகேऽஸ்தி தோஷ: ॥ 79॥

சித்ராத³க்³ராமவாஸீ க⁴நருசிரதநு: பார்ஶ்வயோர்வித்³யுதா³ப⁴-
ஶ்ரீபூ⁴தே³வீஸமேத: தரணிஶஶிலஸச்சக்ரஶங்கோ²ர்த்⁴வபாணி: ।

ப⁴க்தேப்⁴யோ வேங்கடேஶோ விலஸதி சரணபாவ்ரு’தோருஸ்தி²தாப்⁴யாம்
ஹஸ்தாப்⁴யாமாஶ்ரிதேப்⁴ய: ப்ரவிததவிரஜாகா³த⁴முக்திப்ரதே³ஶ: (?) ॥ 80॥

பும்ஸோऽர்த²ம்ஶ்சதுரோऽபி மோக்ஷஸஹிதாந் த⁴ர்மார்த²காமாந் தி³ஶந்
யஸ்மிந் யஸ்ய மநோரதோ² யதி³ ப⁴வேத்தம் தஸ்ய த⁴ர்மாதி³கம் ।

தா³ஸாந்நஸ்தவ சித்ரவாடநிலய ஶ்ரீவேங்கடாத்³ரீஶ்வர
ஶ்ரீபூ⁴தே³விலஸத்ஸுபார்ஶ்வயுக³ள த்ராஹி ப்ரஸாதா³ர்தி²ந: ॥ 81॥

சித்ரம் தேऽப்யது⁴நா குசேலமுநயே தா³தாஸ்யநல்பஶ்ரியோ
பி⁴க்ஷித்வாமரவைரிணம் மக⁴வதே த்ரைலோக்யராஜ்யஶ்ரிய: ।

க்ஷேத்ரம் யத்³யபி வேங்கடாசலபதே சித்ராடவாஸஸ்ய தே
நாத³த்தம் பு⁴வி நோபதிஷ்டத இதி ந்யாய: கத²ம் ஸ்யாந்ம்ரு’ஷா ॥ 82॥

ப்³ரஹ்மாண்டோ³த³ரஸம்ஸ்தி²தாகி²லஜநத்ராணாய ரங்க³ஸ்த²லே
ஸௌலப்⁴யாதி³கு³ணாந்வித: ப²ணிபதேர்போ⁴கே³ ஶயாந:ஸ்தி²த: ।

த்வம் நாபீ⁴கமலோத்³ப⁴வாத்³விக²நஸ:ஸஞ்ஜாதவேத³ஸ்துத-
ஶ்ஶ்ரீபூ⁴தே³விகரார்பிதாத்மசரணஶ்ரீரங்க³ராண்மாமவ ॥ 83॥

விஶ்வஸ்யாவநகர்மணே தி³க²நஸா ஸம்ப்ரார்தி²த:ஸாத்வதாம்
வம்ஶே சாநகது³ந்து³பே⁴ர்ஜநிமகா:³ க்ரு’ஷ்ணாத்மநா ய: புரா ।

தா³துஶ்சேதஸி தத்த்வசிந்தநவஶாத் ஸஞ்ஜாதவைகா²நஸ- (த்⁴யாதஶ்சேதஸி)

ஶ்ரௌதாராத⁴நராதி⁴த:ஸ ஸததம் ஶேஷாத்³ரிராண்மாமவ ॥ 84॥
வேதா³ங்க³ப்ரவிராஜமாநக³ருடா³ரூடோ⁴ऽஞ்ஜஸா கா³ம் க³தோ

வேதண்டா³ர்தி நிவாரணாய மகரம் ச்சி²த்த்வாரிணா ய:ஸ்வயம் ।
வேதண்டா³சலமஸ்தகே வரத³ராஜாக்²யாதநாம்நா ஸ்தி²த: ।

ஸ த்வம் வேங்கடநாயகாஶ்ரிதஜநத்ராதா ப⁴வாத்³ய ப்ரபோ⁴ ॥ 85॥
ஸீதாலக்ஷ்மணமத்⁴யபா⁴க³விலஸந்மூர்த்யா க⁴நஶ்யாமல:

கோத³ண்டே³ந ஸ க²ண்டி³தாமரரிபு:ஸரக்ஷிதாரவண்ட³ல: ।
ரக்ஷோவாநரராஜயோரவரஜௌ ஸம்ரக்ஷிதௌ ச த்வயா

ஶ்ரீமத்³வேங்கடநாயக த்வமது⁴நா ப⁴த்³ராத்³ரிராண்மாமவ ॥ 86॥
யஸ்த்வம் ஶ்ரீப³லப⁴த்³ரராமஸஹிதஸ்த்வத்³த³ர்ஶநாயாக³தாந்

தா³ஸாம்ஸ்தாந் பதிதாநபி த்ரிஜக³தாம் நாத:²ஸுப⁴த்³ராந்வித: ।
க்ஷேத்ரே ஶ்ரீபுருஷோத்தமே ஸ்தி²திமகா:³ பாதும் ப்ரஸாதா³ந்முதா³
ஸ த்வம் வேங்கடநாயகாத்³ய க்ரு’பணம் நீலாத்³ரிராண்மாமவ ॥ 87॥

ஸ்மராமி மநஸா ஶ்ரியா ஸகலலோகமாத்ரா ஸ்தி²தம்

வதா³மி வசஸா பு⁴வாப்யகி²லலோகதா⁴த்ராஶ்ரிதம் ।
நமாமி ஶிரஸா கு³ரும் த்ரிஜக³தாம் ஸுஸம்ரக்ஷகம்

ஸதா³ பரிசராம்யஹம் வ்ரு’ஷகி³ரீஶமிஷ்டப்ரத³ம் ॥ 88॥
கலயே ஸததம் வ்ரு’ஷஶைலபதிம்

கலிதோ³ஷஹரம் கருணாஜலதி⁴ம் ।
கமநீயவபு:கலிதம் ஸரமம்

கமலாலயவக்ஷஸமாதி⁴ஹரம் ॥ 89॥
கமலாயதாக்ஷமமலாத்மவைப⁴வம்

விமலாம்பு³ஜாஸ்யமதுலாகி²லாமரம் ।
தரஸா நமாமி ஶிரஸா ச வேங்கடம்

மநஸா ப⁴ஜாமி வசஸா ஸ்தவீம்யஹம் ॥ 90॥
ஶ்ரீமத்³வேங்கடநாத² தே யதி³ க்ரு’பா தீ³நோ த⁴நாட்⁴யோ ப⁴வேத்

நோ சேத்தத்³விபரீதவாநிதி பு³தா: ⁴ ப்ராஹுர்விஶிஷ்டாத³ய: ।
ரக்ஷாம் யஸ்ய கரோமி தஸ்ய க்ரு’பயா வித்தம் ஹராமீதி ய-
த்தத்²யம் தத்³வசநம் ஹரே ப்ரியதரம் நாந்யஸ்ய வித்தம் தவ ॥ 91॥

மூகோ வத³த்யநிஶமேவ நிரீக்ஷதேऽந்தோ⁴
பங்கு³ர்க³திம் ப்ரலப⁴தே ப³தி⁴ர: ஶ‍்ரு’ணோதி ।

தீ³நோऽப்யதீவ த⁴நவாந் ப⁴வத: ப்ரஸாதா³-
ந்நைதந்ம்ரு’ஷா ப⁴வதி வேங்கடஶைலநாத² ॥ 92॥

ஸப்தப்ராகாரபூ⁴தாவநித⁴ரவரஶேஷாத்³ரிகூடாதி⁴ரூட⁴-
ஶ்ரீதே³வீமந்தரா பூ⁴ரமணிமபி லஸந்நீலமேகோ⁴ஜ்ஜ்வலாங்க:³ ।

ஶ்ரீமந்நீலாத்³ரிராமப்ரபு⁴வரநக³ரப்ராந்ததே³ஶே விராஜத்
சித்ராடக்³ராமவாஸீ மம ப⁴வது முதே³ வேங்கடேஶோ முகுந்த:³ ॥ 93॥

ஸநகாதி³யோகி³வர்யைரநவரதஸேவ்யமாநபத³பத்³ம ।
சித்ராடநக³ரவாஸிந் க்ஷிப்ரம் மே ப்ரதி³ஶ பாத³ப⁴க்திம் தே ॥ 94॥
மித்ராப்³ஜநேத்ரஸுப⁴க:³ஸுத்ராமாத்³யமரவிநுதசாரித்ர: ।
சித்ராடவேங்கடேஶ:ஸுத்ராஸிததே³வதாரிரவதாந்மாம் ॥ 95॥
ப்³ரஹ்மேஶாநஸுரேஶமுக்²யவிபு³தை⁴ர்மாந்யை:ஸுமாந்யோ தி³ஶா-
வல்யாக²ண்ட³லபூர்வதே³வநிவஹைர்மாந்யை:ஸுமாந்யோऽபி ஸந் ।

ஶ்ரீவேங்கடேஶ்வரஶதகம்

ஹே சித்ராடநிவாஸ வேங்கடபதே நீலாத்³ரிராயப்ரபோ⁴-
ர்தே³ஶே புண்ய ஜநைரமர்த்யசரிதைர்மாந்யோ ஹ்யமாந்ய: கத²ம் ॥ 96॥

ஶாகா² யஸ்ய து தைத்தரீயவிதி³தா ஸூத்ரம் ச வைகா²நஸம்
கோ³த்ரம் கௌ³தமமாஹுதிஶ்சஹவிஷாம் யாகா:³ஶ்ருதிர்யாஜுஷீ । (ஹுதிஶ்ச)

காலோऽயம் நிக³மாக³மப்ரவசநைர்வித்³யார்தி²நாம் யாபித:
ஸ்வாசார்யஸ்து பிதா பிதாமஹநிப:⁴ ஶ்ரீபத்³மநாபா⁴ஹ்வய: ॥ 97॥

ஶ்ரீமத்³கௌ³தமகோ³த்ரஜஸ்ய விது³ஷோऽநந்தார்யநாம்நோ கு³ரோ-
ஸ்தஸ்யாஹம் நரஸிம்ஹநாமவிதி³த: ஶிஷ்யஸ்துரீயோऽநுஜ: ।

ஶ்ரீமத்³வேங்கடநாயகாஸ்பத³மித³ம் ஹ்ரு’த்³யம் ஸதாம் ஶ‍்ரு’ண்வதாம்
பத்³யாநாம் ஶதகம் சகார விது³ஷாம் வித்³யாநவத்³யாத்மநாம் ॥ 98॥

ஶ்ரீபூ⁴தே³வீஸமேதாய ப⁴க்தாபீ⁴ஷ்டப்ரதா³யிநே ।
சித்ராடாக்²யபுரேஶாய வேங்கடேஶாய மங்க³ளம் ॥ 99॥
இதி ஶ்ரீவேங்கடேஶ்வரஶதகம் ஸம்பூர்ணம் ।

